განმარტებითი ბარათი

„ამბროლაურის მუნიციპალიტეტის საკრებულოს პირველადი სტრუქტურული ერთეულის – საკრებულოს აპარატის პროფესიულ საჯარო მოხელეთა თანამდებობრივი რანგების, საშტატო ნუსხის დამტკიცების და თანამდებობრივი სარგოს ოდენობის განსაზღვრის შესახებ“ ამბროლაურის მუნიციპალიტეტის საკრებულოს 2017 წლის 15 ნოემბრის N20 დადგენილებაში ცვლილებების შეტანის თაობაზე“ ამბროლაურის მუნიციპალიტეტის საკრებულოს დადგენილების პროექტზე

ა)ზოგადი ინფორმაცია დადგენილების პროექტის შესახებ
ა.ა) დადგენილების პროექტის მიღების მიზეზი:
დადგენილების პროექტით ცვლილება შედის ამბროლაურის მუნიციპალიტეტის საკრებულოს 2017 წლის 15 ნოემბრის N20 დადგენილებაში და იცვლება საკრებულოს აპარატის პროფესიულ საჯარო მოხელეთა თანამდებობრივი სარგოები, რაც გამოწვეულია საჯარო დაწესებულებებში ყოველწლიურად ხელფასის 10%-იანი ზრდით და საჯარო მოსამსახურეთა  თანამდებობრივი სარგოების თანამდებობის/პოზიციის ფუნქციური დატვირთვის გათვალისწინებით. 
ა.ბ) დადგენილების პროექტის დამახასიათებელი ძირითადი ნიშნები:
დადგენილების პროექტით გამოთვლილია ამბროლაურის მუნიციპალიტეტის საკრებულოს პირველადი სტრუქტურული ერთეულის – საკრებულოს აპარატის პროფესიულ საჯარო მოხელეთა თანამდებობრივი სარგოების ოდენობები „საჯარო დაწესებულებაში შრომის ანაზღაურების შესახებ“ საქართველოს კანონის მე-7 მუხლით გათვალისწინებული მოთხოვნების შესაბამისად, რაც გულისხმობს, რომ „ამ კანონით განსაზღვრულ საჯარო დაწესებულებაში არსებული თანამდებობების/პოზიციების თანამდებობრივი სარგოების გამოთვლის მიზნისთვის საქართველოს შესაბამისი წლის სახელმწიფო ბიუჯეტის შესახებ კანონით განისაზღვრება საბაზო თანამდებობრივი სარგო ნომინალურ გამოხატულებაში, რომლის ამ კანონით დადგენილი წესით განსაზღვრულ შესაბამის კოეფიციენტზე ნამრავლით მიიღება კონკრეტული თანამდებობის/პოზიციის თანამდებობრივი სარგო კონკრეტული საბიუჯეტო წლისთვის.“დადგენილება ამოქმედდება 2026 წლის 01 იანვრიდან.

ბ) დადგენილების პროექტის საფინანსო-ეკონომიკური გაანგარიშება:

ბ.ა) დადგენილების პროექტის მიღებასთან დაკავშირებული ხარჯების დაფინანსების წყაროა ადგილობრივი ბიუჯეტი.
ბ.ბ) დადგენილების მიღება გავლენას მოახდენს მუნიციპალური ბიუჯეტის ხარჯვით ნაწილზე.
ბ.გ) დადგენილების მიღება არ გამოიწვევს მუნიციპალური ბიუჯეტის საშემოსავლო ნაწილის ზრდას.

გ) ქალისა და მამაკაცის თანასწორობის მდგომარეობაზე დადგენილების პროექტის მოსალოდნელი ზეგავლენის შეფასება:
დადგენილების მიღება არ მოახდენს ზეგავლენას ქალისა და მამაკაცის თანასწორობაზე.

დ) ბავშვის უფლებრივ მდგომარეობაზე დადგენილების პროექტის ზეგავლენის შეფასება
დადგენილების პროექტი არ მოახდენს ზეგავლენას ბავშვის უფლებრივ მდგომარეობაზე.

ე) დადგენილების პროექტის ავტორი:
ამბროლაურის მუნიციპალიტეტის საკრებულოს თავმჯდომარე.

ვ) დადგენილების პროექტის ინიციატორი
ამბროლაურის მუნიციპალიტეტის საკრებულოს თავმჯდომარე.

ზ) დადგენილების პროექტის მიღების სავარაუდო ვადა:

